
ஶ்ரீவல்லப⁴ஸ்தோத்ரம்

புருஷோத்தமமுகா²ப்³ஜாதி⁴கஸௌபா⁴க்³யபத்³ரஜா: ।
கோ³குலேந்து³முகீ²வ்ரு’ந்த³ஜீவநம் யந்நதோऽஸ்ம்யஹம் ॥ 1॥
நிஜப்ரகாஶப்ரஸராவதூ⁴த-தம:க்ரு’தார்தீ²க்ரு’தஜீவவ்ரு’ந்த³ம் ।
ஸ்பு²ரந்முக²ஶ்ரீஜிதஶாரதே³ந்து³ம் ஶ்ரீகோ³குலேந்து³ம் ஶரணம் ப்ரபத்³யே ॥ 2॥
ஶ்ரீமத்³வல்லப⁴ஸத்குல-நிர்மலகமலப்ரகாஶமார்தண்ட:³ ।
ஸஜ்ஜநகுமுத³குலேந்து³ர்கோ³குலநாதோ²ஹரிர்ஜயதி ॥ 3॥
ஸம்பூர்ண: புருஷோத்தமபா⁴வாபி⁴வ்யக்திஸுக²த³மது⁴ரஶ்ரீ: ।
அங்கீ³க்ரு’தத்³விஜவபுர்கோ³குலநாதோ²ஹரிர்ஜயதி ॥ 4॥
சந்த்³ரமுகோ² நலிநாக்ஷஸ்துளஸீமணிமாலிகாம் த³த⁴த்கண்டே² ।
ஸ்மிதமது⁴ராத⁴ரபி³ம்போ³ கோ³குலநாதோ²ஹரிர்ஜயதி ॥ 5॥
நிர்மலஶாரத³ஹிமகரகரநிகரக்ஷீரஹீரஸத்கீர்தி: ।
ஶ்ரீவிட்²ட²லேஶதநுஜோ கோ³குலநாதோ²ஹரிர்ஜயதி ॥ 6॥
ஆஹ்ரு’தவரவேத³க³ணோ மதி²தக்ஷீரநீரதி:⁴ பரம: ।
உத்³த்⁴ரு’தவரகி³ரிராஜோ கோ³குலநாதோ²ஹரிர்ஜயதி ॥ 7॥
ஶ்ரவணேந ஸ்மரணேந ச நமநேந ச ஸங்கதா²வலோகாப்⁴யாம் ।
ஸ்வயமேவ ச ஸ்வரஸதோ³ கோ³குலநாதோ²ஹரிர்ஜயேதி ॥ 8॥
ஸந்ந்யாஸிவேஶமோஹிதஸாது⁴க³ண: ஸோऽஸுரோ ஹரித்³ரோஹீ ।
யேந நிராக்ரியதாஸௌ கோ³குலநாதோ²ஹரிர்ஜயதி ॥ 9॥
க்லேஶமஹோத³தி⁴மக்³ந: கல்யாணோ நாமமாத்ரகல்யாண: ।
ஸ்வயமுத³தா⁴ரி ஸ யேந கோ³குலநாதோ²ஹரிர்ஜயதி ॥ 10॥
இதி ஶ்ரீமட²பதிகல்யாணப⁴ட்டவிரசிதம் ஶ்ரீவல்லப⁴ஸ்தோத்ரம் ஸமாப்தம் ।

